
				এই পাতাটির মুদ্রণ সংশোধন করা প্রয়োজন। 
こ じ じ রবীন্দ্ৰ-রচনাবলী
বাড়ি রেখে দেব, তার পরে তোমার একজামিন হয়ে গেলে ঘরে আনব। নিমাই। ডাক্তারিটা পাস না করে বিয়ে করাটা ভালো বোধ হয় না। শিবচরণ। কেন বাপু, তোমার সঙ্গে তো একটা শক্ত ব্যায়রামের বিয়ে দিচ্ছি নে। মানুষ ডাক্তারি না জেনেও বিয়ে করে। কিন্তু তোমার আপত্তিটা কিসের জন্যে হচ্ছে।
নিমাই। উপার্জনক্ষম না হয়ে বিয়ে করাটাশিবচরণ। উপার্জন ! আমি কি তোমাকে আমার বিষয় থেকে বঞ্চিত করতে যাচ্ছি। তুমি কি সাহেব হয়েছ যে বিয়ে করেই স্বাধীন ঘরকন্না করতে যাবে। (নিমাই নিরুত্তর) তোমার হল কী । বিয়ে করবে তার আবার এত ভাবনা কী। আমি কি তােমার ফাঁসির হুকুম দিলুম।
নিমাই। বাবা, আপনার পায়ে পড়ি আমাকে এখন বিয়ে করতে অনুরোধ করবেন না। শিবচরণ। (সরোষে) অনুরোধ কী বেটা। হুকুম করব। আমি বলছি, তোকে বিয়ে করতেই হবে। নিমাই। আমাকে মাপ করুন, আমি এখন কিছুতেই বিয়ে করতে পারব না। শিবচরণ। (উচ্চস্বরে) কেন পারবি নে ! তোর বাপ-পিতামহ, তোর চোদপুরুষ বরাবর বিয়ে করে এসেছে, আর তুই বেটা দু-পাতা ইংরেজি উলটে আর বিয়ে করতে পারবি নে ! এর শক্তটা কোনখানে। কনের বাপ সম্প্রদান করবে। আর তুই মন্ত্র পড়ে হাত পেতে নিবি— তোকে গড়ের বান্দ্যিও বাজাতে হবে না। ময়ূরপংখিও বইতে হবে না, আর বাতি জ্বালাবার ভারও তোর উপর দিচ্ছি। On
নিমাই। আমি মিনতি করে বলছি বাবা- একেবারে মমান্তিক অনিচ্ছে না থাকলে আমি কখনোই আপনার প্রস্তাবে না বলতুম না।
শিবচরণ । কই বাপু, বিয়ে করতে তো কোনো ভদ্রলোকের ছেলের এতদূর অনিচ্ছে দেখা যায় না, বরঞ্চ অবিবাহিত থাকতে আপত্তি হতেও পারে । আর তুমি বেটা আমার বংশে জন্মগ্রহণ করে হঠাৎ একদিনে এতবড়ো বৈরাগী হয়ে উঠলে কোথা থেকে । এমন সৃষ্টিছাড়া অনিচ্ছেটা হল কেন সেটা তো শোনা আবশ্যক |
নিমাই। আচ্ছা, আমি মাসিমাকে সব কথা বলব, আপনি তার কাছে জানতে পারবেন। শিবচরণ। আচ্ছা, (স্বগত) লোকের কাছে শুনলুম, নিমাই বাগবাজারের রাস্তায় ঘুরে ঘুরে বেড়ায়- গোরস্থর বাড়ির দিকে হা করে চেয়ে থাকে- সেই শুনেই তো আরো আমি ওর বিয়ের জন্যে এত তাড়াতাড়ি করছি ।
| 2 নিমাই। আমার ছন্দ মিল ভাব সমস্ত ঘুলিয়ে গেল, এখন যে আর এক লাইনও মাথায় আসবে এমন সম্ভাবনা দেখি নে ।
চন্দ্ৰকাস্তের প্রবেশ
চন্দ্ৰকান্ত । এই-যে নিমাই, একা একা বসে রয়েছ! তোমার হল কী বলে দেখি। আজকাল তোমার যে দেখা পাবারই জো নেই ।
নিমাই। আর ভাই, একজামিনের যে তাড়া পড়েছে
চন্দ্ৰকান্ত । সেদিন সন্ধেবেলায় ট্রামে করে আসতে আসতে দেখি, তুমি বাগবাজারের রাস্তায়
দাড়িয়ে ঠা করে তারা দেখছি । আজকাল কি তুমি ডাক্তগরি ছেড়ে অ্যাস্ট্রনমি ধরেছ । যা হােক আজি বিনোদের বিয়ে মনে আছে তো ?
নিমাই। তাই তো, ভুলে গিয়েছিলুম বটে।
চন্দ্ৰকান্ত ! তোমার স্মরণশক্তির যেরকম অবস্থা দেখছি। একজামিনের পক্ষে সুবিধে নয়। তা Cळ !
নিমাই। আজ শরীরটা তেমন ভালো ঠেকছে না, আজ থাক—

